
Krebs e Florineths 
a la testa dal tir
233 tregants d’Engiadina Bassa 
han prendì part quest onn dal Tir 
champester ad Urezzas. 9

Kino Rätia Tusaun: 
30avel anniversari
A l’occasiun da ses 30avel anni-
versari ha il Kino Rätia mussà 20 
purtrets da persunas indigenas. 13

Dapli pazients –  
pli paucas entradas

 � (anr/bt) Cumbain che l’ospi-
tal da Tusaun ha pudì augmen-
tar il dumber da pazients èn sa 
sminuidas las entradas ed ils 
delegads han gì da far bun il 
quint deficitar che vegn repartì 
sin las 26 vischnancas com-
membras.  La situaziun geografi-
ca da l’ospital da Tusaun è disch-
avantagiusa ozendi perquai che 
blers pazients da la regiun sa la-
schan tractar als ospitals manai-
vels da Cuira. Per augmentar sia 
attractivitad èsi vegnì investì en 
l’infrastructura da l’ospital da Tu-
saun: Davent dal schaner datti là 
in heliport nov, ina partiziun 
d’urgenza moderna ed in center 
da trenament medicinal. Plina-
vant èsi reussì d’engaschar in nov 
medi ortoped ed in’ulteriura gi-

necologa. Uschia speran il cussegl 
da fundaziun ed il directur da 
l’ospital da pudair far frunt a las 
sfidas da l’avegnir, malgrà las con-
tribuziuns sminuantas da segi-
ranzas, chantun e confederaziun 
e l’augment da pazients ambu-
lants. Malgrà tuttas stentas mus-
sa il quint da gestiun per l’onn 
passà in deficit da 578 582 francs 
envers la svieuta da 20 666 899 
francs. Per dumagnar las sfidas fu-
turas prevesa il cussegl da funda-
ziun plinavant da fusiunar il ma-
naschi da l’ospital per l’entschat-
ta da l’onn proxim cun quel da 
l’uniun Spitex Viamala, la quala 
vegn a decider surlonder gia a la 
fin d’avust.

Ospital da Glion vul daventar 
center da sanadad

 � (cp) En planisaziun è ina pra-
tica communabla per ils medis 
da chasa ed in bajetg nov che 
duai dar suttetg al servetsch 
psichiatric PDGR ed a la fisiote-
rapia.  Cun il nov num «Center 
da sanadad» vegn mussà en tge di-
recziun che l’ospital da Glion – 
fin qua Spital regiunal Surselva – 
duai sa sviluppar. En futur vul 
l’ospital porscher dapli tracta-
ments ambulants. Per quest in-
tent collavura l’ospital da Glion 
pli stretg cun las chasas da tgira, 
la spitex ed ils medis da chasa.

Pratica communabla  
per ils medis da chasa

Per meglierar la situaziun dals 
medis da chasa a Glion vul l’ospi-
tal installar en las localitads da 
l’anteriura centrala d’urgenza 144 
ina pratica communabla. Adina 
dapli medis da chasa han difficul-
tads da chattar in successur per 
lur praticas. Cun quest model da 
lavurar fissan las substituziuns 
dals medis regladas ed ils medis da 
chasa avessan pli bleras pussaivla-

dads d’organisar lur vita dasperas 
il mastergn. Ulteriuras localitads 
vul l’ospital era metter a disposi-
ziun al Servetsch psichiatric dal 
chantun Grischun. Per quest in-
tent è planisà da stgarpar giu las 
duas chasas veglias che l’ospital ha 
acquistà sin la parcella cunfinan-
ta e construir là in bajetg nov. 
Sper il servetsch psichiatric èn 
planisads en quest bajetg er las lo-
calitads da fisioterapia, stanzas da 
pichet e studios per il persunal. 
Cun las mesiras instradadas vul 
l’ospital mantegnair e garantir in 
bun servetsch medicinal per la re-
giun Surselva.

Prestaziuns dublas  
n’èn nagin problem

Ord vista da l’Uffizi da sanadad 
chantunal na fissi nagin problem 
sch’i dess en il sectur ambulant 
purschidas medicinalas dublas 
cun la nova residenza da sanadad 
ed il Spital regiunal Surselva. L’uf-
fizi è da l’opiniun ch’il martgà 
stoppia reglar las purschidas gia-
vischadas en ina regiun.

Novas perspectivas per il Spital regiunal Surselva. RTR

Tgei vul il hosp da damaun?
Grischun Vacanzas ha organisau l’emprema Scuntrada dil turissem grischun a Laax

DA MARTIN CABALZAR

 � Promover la cohesiun ed il 
spért da cuminonza enteifer la 
branscha turistica. Quei ei stau 
la finamira dall’emprema Scun-
trada dil turissem grischun che 
ha giu liug questa fin d’jamna el 
Rockresort a Laax.  El center da 
quei inscunter dil turissem gri-
schun, organisaus da  Grischun 
Vacanzas e ch’ha cuzzau dus dis,  
han varga 170 persunas priu 
part. Sco quei ch’il schef da Gri-
schun Vacanzas Martin Vincenz 
ei s’exprimius enviers La Quoti-
diana ha quella sentupada vuliu 
promover «il scomi da meinis ed 
experien tschas denter las desti-
naziuns turisticas, las societads 
da pendicularas, la hotellaria e la 
gastronomia». Tgei giavischa il 
hosp oz e tgei vegn el a giavischar 
egl ave gnir? Quellas e semeglion-
tas damondas ein stadas el center 
dall’emprema dieta turistica a 
Laax. Buca meins che 20 refe-
rents da num e pum ord las spar-
tas turissem, cultura, sport ed 
economia han dilucidau la tema-
tica ord differentas perspectivas. 
Denter quels han il moderatur da 
«10 avon las 10» Arthur Honegger 

e la campiunessa olimpica Domi-
nique Gisin dilucidau la temati-
ca ord differentas perspectivas. 
Cun lur vesta d’anoviars sin la re-
giun e sin la branscha han els an-
imau ils participonts da mirar 

empau sur lur truscha quotidia-
na e sur lur atgnas scheinas regiu-
nalas ora. «Nus selegrein d’astgar 
mirar ensemen cun vus sur ils 
cunfins da nossa regiun, da nos-
sa cultura e da nossa branscha 

ora.» Cun quels plaids ha Vin-
cenz beneventau ils represen-
tants dil turissem grischun a 
Laax.

L’attracziun dalla dieta turistica a Laax ei il roboter Barney che survescha incuntin e nunstunclenteivlamein dif-
ferentas bubrondas e remplazza il camerier. FOTO M. HARTMANN

David Solèr per la secunda ga
Cun 23 onns gia dubel campiun campester

 � (anr/gv) La sonda cuort avon 
miezdi ha David Solèr da Pitasch 
sittau il Tir campester ad Isla-
bord sut Versomi.  Leu haveva il ti-
radur da 23 onns sittau igl onn var-
gau il resultat maximal. D’excel-
lentas relaziuns ha el era schau nu-
dar uonn in da quater suenter l’au-
ter. Sulet al davos siet eri el empau 
nervus e quei siet seigi bunamein 

mitschaus empau memia spert. 
Mo era cun quei siet hai dau in da 
quater al resultat maximal. Quei 
resultat ha el saviu festivar a Ca-
strisch cull’elita svizra dils tiradurs 
culla buis d’assagl 90. A Degen ha 
Elena Tomaschett da Rabius schau 
nudar 69 puncts. En Surselva ei 
quei stau il meglier resultat dallas 
damas. Pil resultat maximal da 180 

puncts hai buca tunschiu uonn el 
Grischun. In punct pli pauc ha An-
tonio Pitaro da Rabius schau nudar 
al stan da Fontanivas ed Enrico Co-
la dils Tiradurs sportivs Surselva a 
Pardiala. En Surselva han buna-
mein 600 tiraduras e tiradurs sit-
tau il Tir campester 2019. 

David Solèr da Pitasch ha sittau il resultat maximal per la secunda ga en seria. Quei seigi ell’entira Svizra en-
zatgei unic, han ses camerats da tir constatau. FOTO G. VENZIN

Servetsch d’abunents e da
distribuziun: tel. 0844 226 226

mail: abo@somedia.ch

Ediziun da 
Scheuchzer

 � (anr/sb) Johann Jakob 
Scheuchzer (1672–1733), il 
scienziau universal da Turitg, ei 
viagiaus all’entschatta dil 18avel 
tschentaner el Stadi dallas Treis 
Ligias.  Scheuchzer ha menau cor-
respondenzas cun rodund 30 Gri-
schuns. Quellas «Lettres des Gri-
sons» ein uss accessiblas online ed 
ein vegnidas commentadas dalla 
historiografa e professoressa 
all’Universitad da Berna Simona 
Boscani Leoni en siu niev studi. 

Tschintg steilas
 � (anr/gns) La plattafurma «ski-

resort.de» porscha infurmaziuns 
da 5400 territoris da skis. Ella è 
mundial er igl pi grond portal tgi 
peglia regiuns da skis sot la marel-
la. Stos èn igls experts ano nims er 
ad Arosa e Lai e catto ple u manc 
angal pistas idealas, ena buna ga-
stronomia e hotellareia e persunal 
gentil. Chegl è er la raschung tgi 
igls dus lis on retschet digls ex-
perts tschintg steilas. Cun chellas 
totgan ossa Arosa e Lai tar las top 
detinaziuns da skis digl antier 
mond.

